
Dashaxaramantrastotram

ದಶಾಕ್ಷರಮಂತ್ರಸ್ತೋತ್ರಂ

ಶ್ರೀಗಣೇಶಾಯ ನಮಃ .
ಮುದ್ಗಲ ಉವಾಚ .

ಅಸಚ್ಛಕ್ತಿಶ್ಚ ಸತ್ಸೂರ್ಯಃ ಸಮೋ ವಿಷ್ಣುರ್ಮಹಾಮುನೇ .

ಅವ್ಯಕ್ತಃ ಶಂಕರಸ್ತೇಷಾಂ ಸಂಯೋಗೇ ಗಣಪೋ ಭವೇತ್ .. 1..

ಸಂಯೋಗೇ ಮಾಯಯಾಯುಕ್ತೋ ಗಣೇಶೋ ಬ್ರಹ್ಮನಾಯಕಃ .
ಅಯೋಗೇ ಮಾಯಯಾ ಹೀನೋ ಭವತಿ ಮುನಿಸತ್ತಮಾ .. 2..

ಸಂಯೋಗಾಯೋಗಯೋರ್ಯೋಗೇಯೋಗೋ ಗಣೇಶಸಂಜ್ಞಿತಃ .
ಶಾಂತಿಭ್ಯಃ ಶಾಂತಿದಃ ಪ್ರೋಕ್ತೋ ಭಜನೇ ಭಕ್ತಿಸಂಯುತಃ .. 3..
ಏವಮುಕ್ತ್ವಾ ಗಣೇಶಸ್ಯ ದದೌ ಮಂತ್ರಂ ಸ ಮುದ್ಗಲಃ .
ಏಕಾಕ್ಷರಂ ವಿಧಿಯುತಂ ತತಃ ಸೋಽನ್ತರ್ಹಿತೋಽಭವತ್ .. 4..

ತತೋಽಹಂ ಗಣರಾಜಂ ತಮಭಜಂ ಸರ್ವಭಾವತಃ .
ತೇನ ಶಾಂತಿ ಸಮಾಯುಕ್ತಶ್ಚರಾಮಿ ತ್ವಕುತೋಭಯಃ .. 5..
ನ ಗಣೇಶಾತ್ಪರಂ ಬ್ರಹ್ಮ ನ ಗಣೇಶಾತ್ಪರಂ ತಪಃ .
ನ ಗಣೇಶಾತ್ಪರಂ ಕರ್ಮ ಜ್ಞಾನಂ ನ ಗಣಪಾತ್ಪರಂ .. 6..

ನ ಗಣೇಶಾತ್ಪರೋಯೋಗೋ ಭಕ್ತಿರ್ನ ಗಣಪಾತ್ಪರಾ .

ತಸ್ಮಾತ್ಸ ಸರ್ವಪೂಜ್ಯೋಽಯಂ ಸರ್ವಾದೌ ಸಿದ್ಧಿದಾಯಕಃ .. 7..
ಗಣೇಶಾನಂ ಪರಿತ್ಯಜ್ಯ ಕರ್ಮಜ್ಞಾನಾದಿಕಂ ಚರೇತ್ .

ತತ್ಸರ್ವಂ ನಿಷ್ಫಲಂ ಯಾತಿ ಭಸ್ಮನಿ ಪ್ರಹುತಂ ಯಥಾ .. 8..

ಸರ್ವಾಂಸ್ತ್ಯಜ್ಯ ಗಣೇಶಂಯೋ ಭಜತೇಽನನ್ಯಚೇತಸಾ .

ಸರ್ವಸಿದ್ಧಿಂ ಲಭೇತ್ಸದ್ಯೋ ಬ್ರಹ್ಮಭೂತಃ ಸ ಕಥ್ಯತೇ .. 9..

ಏವಮುಕ್ತ್ವಾಽತ್ರಿತಸ್ತಸ್ಮೈ ದದೌ ಮಂತ್ರಂ ದಶಾಕ್ಷರಂ .

ವಿಧಿಯುಕ್ತಂ ತತಃ ಸಾಕ್ಷಾದಂತರ್ಧಾನಂ ಚಕಾರ ಹ .. 10..

ಇತಿ ದಶಾಕ್ಷರಮಂತ್ರಸ್ತೋತ್ರಂ ಸಮಾಪ್ತಂ .

